
Geroa Bai talde parlamentarioko foru parlamentari Mikel Asiain Torresek, Legebiltzarreko Erregelamenduan ezarritakoaren babesean, honako interpelazio hau aurkezten du, Nafarroako Gobernuko bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilariak Osoko Bilkuran erantzun dezan:
Nafarroako hizkuntza berekietako bat da euskara, baina, zoritxarrez, arma politiko modura erabili izan da alderdien arteko liskarretan.
Gorde beharreko kultur ondarea da inondik ere, eta egunero komunikatzeko ere balio die nafar asko eta askori. Gure erkidegoa ez litzateke ulertuko euskararik gabe, ezta euskara Nafarroarik gabe ere.
Hortaz,Nafarroako Gobernuaren hizkuntza politikaren arloko politika orokorrari buruzko interpelazio hau egiten diogu Memoria eta Bizikidetzako, Kanpo Ekintzako eta Euskarako kontseilariari.

